
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নৈর্ব্যক্তিক





স্পষ্টতই বুঝেছি সবাই

আপাততঃ আর কিছু নাই

আমাদের গৃঢ় অনুভবে,

নিমজ্জিত আকণ্ঠ উৎসবে—

কোপজ ব্যসনে নৈর্ব্যক্তিক

স্থিতবোধে গতানুগতিক।

লজ্জা, ঘৃণা, মান, অপমান

তুল্য মূল্য, সর্বথা সমান।

প্রাক্তনের আদি উপদেশ

কালক্রমে অধুনা নিশেষ

কার্য কারণের ফাঁস বেঁধে

ইচ্ছামৃত্যু লইয়াছে সেধে।

তবুও কয়েক মুষ্টি লোক—

অর্বাচীন, অহেতুক শোক

দুঃখে নিতান্ত কাতর,

যতিও জেনেছে পাথর

হয়ে গেছে বিদ্যাসাগরের চোখ।

		 এই পাতা শেষ সম্পাদিত হয়েছে ১৯:৪৮টার সময়, ৯ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

